
Annwyl Peredur, 
 
Cyfarfu'r Pwyllgor Cyllid ar 21 Mehefin 2023. Roedd cwestiwn 10 yn gofyn a oedd sicrwydd 
bod y cyllid a ddarperir yn y gyllideb atodol yn ddigonol i dalu am bwysau costau i ysgolion. 
 
Yn ystod y sesiwn dystiolaeth, cytunodd y Gweinidog Cyllid a Llywodraeth Leol i ofyn i mi 
ddarparu nodyn ar orwariant cyllideb ysgolion ac a ellir cario unrhyw ddiffyg ymlaen i'r 
flwyddyn ariannol nesaf. Mae'r llythyr hwn yn rhoi fy ymateb i'r ymholiad hwn. 
 
Mae Rheoliadau Cyllido Ysgolion (Cymru) 2010 (y rheoliadau) yn dweud bod rhaid i 
gynlluniau cyllido awdurdodau lleol nodi telerau sy'n ymwneud â chario gwargedion a 
diffygion sy'n codi mewn perthynas â chyfran cyllideb ysgolion o un cyfnod cyllido i’r llall.  
 
Nid oes gan gorff llywodraethu hawl gyfreithiol i osod cyllideb ddiffyg heb gydsyniad yr 
awdurdod ac ni ddylai gymryd yn ganiataol y rhoddir caniatâd o'r fath. Mae pob awdurdod 
yn gyfrifol am ei gynllun ariannu ei hun ac mae'n debygol y byddant yn ystyried cymeradwyo 
cyllideb ddiffyg ar gyfer ysgol mewn rhai amgylchiadau.  
 
Os oes gan ysgolion ddiffygion mawr, dylai awdurdodau lleol fod yn gweithio'n agos â nhw i 
sicrhau eu bod yn adfer y sefyllfa cyn gynted â phosibl. Dylai fod gan ysgolion mewn diffyg 
gynllun adfer cadarn ar waith a dylai hwnnw gael ei gymeradwyo a'i fonitro gan yr 
awdurdod. 
  
Yn gywir, 

